
Ed. 2S1. Framhaldsnefndarálit

um frumvarp til laga um breyting á lögum nr. 30, 16. nóv. 1907 um lán úr 
landssjóði til byggingar íbúðarhúsa á prestssetrum landsins.

(Eins og það varð við 3. umr. i Nd.).

Frumvarpi þessu hefir verið breytt i Nd.
1. hefir hámarki láns verið breytt úr 4000 i 5000 kr., eins og var i stjónarírv.
2. hefir 2. gr. verið feld burt, en þar var stjórninni heimilað að veita presti 

leyfi til að búa annars staðar en þar, sem hús það væri, er bygt hefði 
verið fyrir lán úr landssjóði, ef sjerstakar ástæður mæltu með þvi.

3. hafa verið feld burtu síðustu orð 3. gr., er ákveða, að þau hús, er keypt 
kynnu að verða samkvæmt þeirri gr., skuli vera »likleg til sæmilegrar 
endingar«.

4. hefir verið feld burt 7. gr., þar sem rætt var um, hvernig skifta skyldi 
endurbyggingarkostnaði húss, er færist af óviðráðanlegum völdum náttúr- 
unnar.

Nefndin álítur enga þessa breytingu til bóta, nema hina fyrstu, og 
ástæður þær, er nefndin i Nd. færir lyrir 2.—4. breytingunni á þingskj. 162, 
ekki íulhiægjandi, allra sist ástæður hennar fyrir 4. breytingunni um burt- 
felling 7. gr. Sú gr. átti að koma í staðinn fyrir 11. gr. í lögunum nr. 30, 
16. nóv. 1907; en þar er landssjóði að eins ætlað að leggja fram efni í sams 
konar hús, sem það er ferst, en presti allan annan kostnað. Sje það timbur- 
hús, er ferst, skal því landssjóður leggja fram efni i timburhús og presturinn 
byggja húsið úr timbri, jafnvandað hinu eldra. En það er í ósamræmi við 
frv., sem vill gera byggingu úr steini eða steinsteypu að aðalreglu. Farist stein- 
hús verður það tiltölulega lítið, sem landssjóður leggur til, nema orðin »leggja 
fram« eigi að skiljast um að leggja fram efnið alt, aðflutt á staðinn. Auk þess 
er svo, að það er ekkert vafamál, að 11. gr. hinna gildandi laga leggur tiltölu- 
lega miklu þyngri kvöð á prest, er fyrir skaða verður á þann hátt, sem um 
er að ræða, en ábúðarlögin leggja á leiguliða i samskonar tilfellum, og verður 
eigi sjeð, að það sje rjett, einkum þar sem um miklu dýrari hús er að gera 
en ábúðarlögin tala um.

En þar sem líklegt er, að það komi afarsjaldan fyrir, að hús farist á 
þann hátt, sem hjer ræðir um, vill nefndin eigi gera það að kappsmáli, að fá



aftur tekna upp 7. gr., en telur 2. og 3. breytinguna, sem frv. hefir fengið, 
eigi skipta miklu máli.

Nefndin ræður þvi háttv. deild til að samþykkja frumv. óbreytt, eins 
og það nú liggur fyrir.

Alþingi 1. ág. 1913.

formaður.

